
 

ACCESS ee loogu talagalay Barteyaasha Luqada Ingiriisiga (ELLs) iyo 

Beddelka ACCESS ee loogu talagalay ELLs inta lagu jiro aafada 

COVID-19 

Ahmiyada Waaxda Waxbarashada ee Minnesota (MDE) waa in la ilaaliyo caafimaadka iyo badbaadada ardayda 

iyo shaqaalaha inta lagu jiro imtixaanada gobolka. Degmo kasta iyo iskuullada charter-ku waxay soo saareen 

taxaddarro xagga caafimaadka iyo badbaadada ah oo ku salaysan macluumaadka ay bixiyaan MDE iyo Waaxda 

Caafimaadka Minnesota (MDH).  

Maxay yihiin ACCESS ee loogu talagalay ELLs iyo Beddelka ACCESS ee loogu 

talagalay ELLs?  

ACCESS ka loogu talagalay ELLs iyo beddelka ACCESS ee loogu talagalay ELLs waa qiimaynta aqoonta luqada 

Ingiriisiga ee loo adeegsado in lagu buuxiyo shuruudaha sharci dejinta federaalka iyo gobolka. Qiimayntan waxaa 

loo isticmaalaa in lagu kormeero horumarka bartayaasha Ingiriisiga sida ay u kobcinayaan xirfadaha luqadeed ee 

akhriska, qorista, dhageysiga, iyo hadalka.  

Maxaan u bixinnaa imtixaanadan?  

ACCESS ka loogu talagalay Barteyaasha Luqada Ingiriisiga (ELLs) iyo beddelka ACCESS ee loogu talagalay ELLs 

waxay bixisaa macluumaad qiimo leh oo ku saabsan horumarka luqadda Ingiriisiga oo ay siisaa qoysaska iyo 

iskuulada. Qoysasku waxay isticmaali karaan dhibcaha heerka aqoontooda iyo sharaxaada si ay u fahmaan 

horumarka ilmahoodu samaynayo iyo inay la shaqeeyaan iskuulada si ay u taageeraan waxbarashada 

ilmohooda.  

Macallimiinta iyo iskuuladu waxay u adeegsan karaan buundooyinka si ay ula socdaan horumarka ardayga ee 

barashada Ingiriisiga, qorshaynta waxbarista, iyo inay qiimeeyaan barnaamijyadooda horumarinta luuqada. 

Iskuuladu sidoo kale waxay u isticmaalaan buundooyinkan si ay u go'aamiyaan in ardaygu diyaar u yahay inuu ka 

baxo barnaamijka luuqadda Ingiriisiga.  

Natiijooyinka imtixaanka heer dugsi iyo degmo waxaa loo adeegsadaa cabbiraadaha la xisaabtanka federaalka 

iyo gobolka.  



Goorma ayey ardaydu qaadan karaan ACCESS iyo Beddelka ACCESS sanad 

dugsiyeedka 2020-21?  

Ardaydu waxay qaadan karaan imtixaannada inta u dhaxaysa Janaayo 25 iyo Abriil 16, 2021.   

Sidee loo qaadaa ACCESS iyo Beddelka ACCESS?  

ACCESS iyo Beddelka ACCESS labadaba waa in lagu qaato iskuulka, xitaa haddii ardaygaagu ku jiro wax ku 

waxbarashada masaafada. Iskuulkaagu wuxuu raaci doonaa dhammaan taxaddarrada caafimaad iyo nabadgelyo 

ee ay soo saareen inta uu ardaygaagu iskuulka u joogo imtixaanka. MDE, iyada oo lala kaashanayo MDH, ayaa 

sidoo kale bixisay hagitaan, ay ka mid yihiin sida loo nadiifiyo qalabka imtixaanka, hubinta kala fogaanshaha 

bulshada, iyo in ay bixiyaan gaadiid iyo cunto hadba sida loogu baahdo.  

Ardayda badankood waxay ACCESS ku qaataan khadka internetka, laakiin qaar ka mid ah ardayda u-qalma ayaa 

imtixaanka ku qaata buugga imtixaanka ee warqadda ah. Beddelka ACCESS macallimiintu waxay ula shaqeeyaan 

arday kasta shaqsi ahaan iyagoo adeegsanaya buugga imtixaanka ee warqadda ah. 

Waa maxay tallaabooyinka caafimaadka iyo ammaanka ee la qaadayo 

iskuulada?  

Iskuulada ku shaqeeya shaqsi ahaan u imaanshaha ama waxbarsho ee isku dhafka wax ku barashada masaafada 

ayaa waxay raacaan hagitaan lagu qeexay  Safe Learning Plan for the 2020-21 School Year (Qorshaha 

Waxbarasho ee Ammaanka ah ee Sanad Dugsiyeedka 2020-21) ee ay sameeyeen MDE iyo MDH. Qof kasta oo ku 

jira dhismaha iskuulku waa inuu xirto maro wejiga lagu daboolo oo uu raaco dhaqamada kala fogaanshaha 

bulshada. Iskuulada waxaa laga filayaa inay nadiifiyaan oo jeermiska ka dila meelaha dushooda. Qalabka 

imtixaanka waa la nadiifin doonaa ka hor isticmaal kasta. iskuuladu sidoo kale waxay xaddidayaan tirada 

booqdayaasha dhismayaasha waxayna la socdaan dhammaan ardayda iyo shaqaalaha in laga eego calaamadaha 

COVID-19. Qof kasta oo qaba astaamaha COVID-19 looma ogolaan doono gudaha dhismaha iskuulka. 

Haddii iskuulku uu ku shaqaynayo wax ku barashada masaafada, waxay raaci doonaan qawaaniinta ammaanka 

ee kor ku xusan.  

Kawaran haddii aan ka walwalsanahay caafimaadka iyo badbaadada 

ardaygayga ama qoyskayga oo aanan rabin inay tagaan iskuulka si ay 

imtixaan u qaataan?   

Haddii ardaygaagu ku jiro wax ku barashada masaafada oo aadan rabin in ardaygaagu u aado iskuulka si uu u 

qaato imtixaan sababo la xiriira welwel xagga caafimaadka iyo badbaadada ah oo la xiriira COVID-19, ardaygaagu 

ma qaadan karo ACCESS ama Beddelka ACCESS. Haddii ardaygaagu uusan imtixaan gelin, fursad uma heli doono 

inuu ka baxo barnaamijkiisa barashada Ingiriisiga sannadkan. Ma jiraan wax cawaaqib kale ah oo ku imaanaya 

ardaygaaga ama qoyskaaga haddii aysan ka qaybqaadan. Haddii aadan rabin in aad ka qaybqaadataan, u soo 

sheeg iskuulkaaga. 

Sideen ku heli karaa macluumaad dheeraad ah? 

La xiriir iskuulkaaga si aad u hesho macluumaad dheeraad ah oo ku saabsan nidaamyadooda caafimaadka iyo 

nabadgelyada inta lagu jiro imtixaanada gobolka oo dhan iyo sida dhibcaha imtixaanadan loogu isticmaalo in 

lagu taageero xirfadaha Ingiriisiga ee ardaygaaga.  

ACCESS Parent Fact Sheet (Xaashida Xaqiiqda Waalidka ee ACCESS) waxaa laga heli karaa websaydka MDE (oo ku 

jirta qaybta  Students and Families > Programs and Initiatives > Statewide Testing (Ardayda iyo Qoysaska> 

Barnaamijyada iyo Waxqabadyada> Imtixaanka Gobolka)) oo ku qoran luqado kala duwan. Waxaa jira 

macluumaad waalid oo dheeraad ah oo laga heli karo WIDA website (websaydka WIDA) oo ku qoran dhowr 

luqadood (ka tixraac lambar 3). Fadlan email u dir mde.testing@state.mn.us haddii aad qabto su'aalo ku saabsan 

ACCESS ama Beddelka ACCESS. 

